
MAI GABATARWA: Barkanku da yamma, a wannan zauren na Manema Labarun
Yankin Afrika, tare da Gwamnatin Amirka. Ina mai yi wa wadanda suka fito daga
Kasashe 15, a fadin nahiyar nan, halarci wannan wurin marhabin. Yau muna tare ne
da Mataimakin Sakataren Harkokin Afrika, Johnnie Carson. Muna kuma sa ran
taron na yau, zai dauki mintoci 45. Da wannan kuma zan bude taron da jawabi
daga Mataimakin Sakatare Johnnie Carson.

MATAIMAKIN SAKATARE CARSON: Na gode, Kwarai da gaske. Ina mai farin
cikin samun damar yi wa dukan maneman labaru da suka fito daga Kasashe 15,
dake rike da wayoyinsu jawabi, a yau. Wannan wata dama ce gare ni, da zan yi
musayar ra’ayoyi game da wadansu al’amurran dake faruwa a Afrika da kuma
manufofinmu game da nahiyar. A cikin shekaru uku, da suka wuce, mun lura da
gagarumin ci gaban da aka samu a Afrika, dangane da abubuwan da jama’a ke
bukata, kuma suke Kauna, watau game da samun ‘yancin zabar gwamnatocin da za
su biya ma su bukatu, da kuma tunkarar harkokin zaman lafiya da adalci da kuma
wadata. Kasar Amirka na taka rawa ne, a Afrika, da nufin taimaka wa mulkin
demokradiyyar adalci, da bunKasa tattalin arziki da magance tashe-tashen hankula
da kuma inganta harkokin kiwon lafiya da kuma magance al’amurra da dama, dake
tsakanin Kasashen Kawayenmu dake Afrika.

Alamun wannan ci gaban, a Afrika, a bayyane suke, don an samar da gudanar da
mulkin demokradiyya, bana, a Kasar Senegal; an himmatu ga zayyana sabon tsarin
mulki, a Kasar Malawi, wanda ya bayar da damar da aka samu mace, ta biyu, da ta



zama shugabar Kasa, a Afrika, domin maye gurbin marigayin tsohon shugaban,
Shugaba Muthurika; da nasarar gudanar da zabubbuka, a Kasashen Nijeriya da
Zambia, a bara; da kuma gagarumin KoKarin da ake yi a Kasar Cote d’Ivoire,
bayan da ta koma ga mulkin demokradiyya, a 2011; da shirye-shiryen da ake yi a
Kasar Guinea Conakry, na kafa tubar mulkin na demokradiyya, zalla; da kuma
yadda mulkin na demokradiyya ya samu gindin zama a Kasar Niger, tun 2010.

Wadannan wadansu misalai ne, na irin c¢i gaban da ake samu, a mulkin
demokradiyya, a KarKashin jagorancin jama’ar Afrika. Amma, ba za a rasa wata
Kalubala ba, duk da ganin cewa, ana kuskure da samun gamsuwa a ci gaban. Hatta,
a cikin mawuyacin hali, irin na Kasar Somalia, inda Rundunar AMISOM ta samu
wata galaba kan Kungiyar al-Shabaab, kwanan nan, dole mu bi wannan nasarar da
irin ingancin da aka samu, na wadata jama’a da abubuwan rayuwa, kuma muna
ganin irin nasarar da ake samu. Hakika, tashin hankalin dake faruwa, tsakanin
yankin Kudancin Sudan, na da cin zuciya, matuka, kuma muna kira ga gwamnatin
Kasar Sudan da kuma gwamnatin Kudancin Sudan, da su hanzarta aiwatar da
Yarjejeniyar Zaman Lafiyar Majalisar Hadin Kan Kasashen Afrika da kuma na

Yarjejeniyar Hukumar Samar da Zaman Lafiya ta Majalisar Dinkin Duniya, ta
2046.

Yau, ina damuwa ne, matuKa, game da halin da Kasar Mali ta shiga, wanda,
hakika, ya kauce wa duk wani ci gaban da ake samu game da mulkin
demokradiyyar da muke gani, a sauran sassan na Afrika. Shekaru ashirin da daya
ke nan da sojoji suka yi fatali da harkokin mulkin demokradiyya, wadanda suka
nuna sun fi son kyautata jin dadin kansu, fiye da na jama’a ko Kasar da suka
kamata su yi wa hidima. Wannan aika-aikar da suka yi, ta sanya daukacin Kasar ta
Mali cikin hadari, inda suka bar ‘yan tawaye suka mamaye rabin Kasar, da dakushe
irin ci gaban da tattalin arzikin Kasar ke yi, da kuma dakushe KoKarin gwamnati, na
magance irin farin da ake fama da shi, a arewaci.

Irin gagarumin yunKurin da yankin ya yi, game da wannan juyin mulki na Kasar
Mali, ya sanya wannan katobarar ta rasa makoma. Kasar Amirka na Karfafa bayar
da taimako ga irin KoKarin da Kungiyar ECOWAS ke yi, na taimakawa, wajen
dawo da mulkin demokradiyya a Kasar Mali. Kazalika wannan yunKurin yana da
kyau, na kafa gwamnatin da za ta miKa mulki, da ta jagoranci gudanar da zaben
shugaban Kasa, na gaskiya da adalci, kai tsaye, don Kasar ta Mali ta samu damar
sake shimfida harkokin mulkin demokradiyyar da ake bukata. Dole sojojin su
hanzarta bayar da wuri, gaba daya. Wadanda ma suka ce sun Kwace gwamnatin a
Kasar Mali, ba bisa Ka’ida ba, ba su da wani hurumin da za su ci gaba da
shugabanci, kuma ba su da Karfin da za su magance mawuyacin halin da harkokin



tsaro da agaza wa jama’ar dake fuskantar Kasar ta Mali, a yau. Hanzarta komawa
ga mulkin na demokradiyya ne, da kuma taimakon da yankin da sauran abokanta
na Kasashen waje ke bayarwa, za sanya Kasar ta Mali ta mayar da hankali ga gyara
irin raunin da aka yi ma ta.

Bugu da Kari, na damu, matuka, game da irin al’amurran da ke faruwa a Kasar
Guinea-Bissau. Mun yi Allah-wadai da juyin mulkin da aka yi, da kuma irin yadda
sojojin ke ci gaba da yin yadda suka ga dama, a wannan Kasar. Ya kamata a yi
dukan KoKarin da ya kamata, na maido da dokokin tsarin mulki da kuma mulkin
farar hula, kazalika da shirin ganin ana bin umurnin dokokin Tsarin Mulkin Kasar
ta Guinea-Bissau’s constitution. Kasancewar Kungiyar ECOWAS, a kan gaba, ya
kamata gwamnatocin dake yankin, su hada hannu da jama’ar dake amfani da yaren
Kasar Portuguese, a Kas ashen, da kuma aminansu dake sauran Kasashe, da su
maido da mulkin demokradiyya, a wannan Kasar. Sojoji dai ba su da wani hurumi,
a mulkin demokradiyya.

Na yi imanin nahiyar Afrika, na diga dan ba ke nan, game da harkokin ci gabanta,
ya-Allah a harkokin siyasa ne, ko kuma na tattalin arziki. Matsaloli, irin wadanda
muke gani a Kasashen Sudan da Mali da kuma Guinea-Bissau, ba abubuwan da aka
saba gani ba ne, a fadin nahiyar Afrika. Sun kuma sha bamban da dimbin ci gaban
da nahiyar Afrika ke samu. Mun san irin martabar tattalin arzikin da nahiyar Afrika
take da shi. Amma har yanzu ba a gane ba, duk da muhimmancinsa, akwai
gagarumin wayewar kai da dabaru da kuma gagarumin jarin da KoKarin
kasuwancin da matasa da matan Afrika ke bayarwa.

Za mu ci gaba da hada hannu da aminnanmu, wajen tallafa wa jama’ar Afrika, ga
ginshiKan nan biyar, a manufofin Shugaba Obama ke Kunshe da su, ga nahiyar. Za
mu kuma tallafa KoKarin nahiyar ta Afrika, na gina KwakKwaran mulkin
demokradiyya, da inganta ci gaban tattalin arziki, mai dorewa, da rigakafin tashe-
tashen hankula da fadada harkokin kiwon lafiya da inganta harkokin noma, da
kuma magance al’amurran da suka shafi Kasashen dake maKkwabtaka da juna, irin
tanadin kayayyakin abinci da canjin yanayi da kuma aikata laifuka. Lokacin ya yi,
da za mu mayar da hankali kan irin martabobin da Afrika ke da su, da kawar da
idanu, ga yi ma ta duban wadda matsaloli suka yi wa katutu. Na gode.

MAI GABATARWA: Yanzu za mu shiga fagen tambayoyi da bayar da amsoshin
manema labarun da suka hallata a ofishin jakadancin na Birnin Abuja, dake
Nijeriya. A yi KoKarin bayyana suna da wurin aiki, kafin a yi wata tambaya.



TAMBAYA: Ya yi kyau. Sunana Martins Dickson, na Gidan Telebijin na Gotel.
Tambayata ita ce: Mun ga irin yadda mulkin demokradiyya ke shiga hadari, a
daukacin Afrika, da irin yadda dimbin shugabannin da “ba gane manufarsu”,
abinda ke dagula harkokin tsaro da ci gaban tattalin arziki, a nahiyar. Me Kasar
Amirka ke yi, na magance wannan, idan aka lura da makomar Afrika, nan gaba,
wadda mafi yawan jama’arta matalauta ne, da ba su da galihu, kuma ba su samun
damar jin agajiyar abubuwan jin dadin rayuwa?

MATAIMAKIN SAKATARE CARSON: Na gode, Kwari da wannan tambayar.
Mun bayar da himmar hada hannu da Kasashen Afrika, kan yarjejeniyar Kawance,
don Karfafa cibiyoyin harkokin mulkin demokradiyya, da taimakawa, wajen
gudanar da mulkin adalci da kuma Karfafa gwiwowin majalisu da sassan shari’a.
Har ila yau, muna hada hannu da Kungiyoyin jama, don bunkasawa da Kara yawan
irin yadda jama’a za su tsoma bakuna.

Da zarar muka lura da wata tangarda, ko wata illa ga mulkin demokradiyyar
Afrika, kamar yadda muka gani a Kasashen Mali da Guinea-Bissau, kwanan nan,
sai muka yi tunanin hada Karfi da manyan Kungiyoyin dake yankin, na irin yadda
za a maido da mulkin na demokradiyya. Dangane da wadannan Kasashen biyu,
mun Kara jibintar shugabannin Kungiyar ECOWAS, a KarKashin jagorancin
Shugaba Alassane Ouattara, da kuma na Cibiyar Kungiyar ta ECOWAS, dake
Birnin Abuja.

Ina tsammanin Kungiyar ECOWAS, na sane da dukan yadda za su magance
matsalolin na mulkin soja, da kawo Karshen juye-juyen mulkin sojan, da kuma
jaddada irin yadda jama’a suka fi Kaunar mulkin demokradiyya. Don haka, ina
tsammanin Kungiyar ta ECOWAS, a tsaye take, kuma tana goyon bayan abinda
jama’a ke so. Mu ma haka, a bangarenmu, na hada hannu da Kasashen duniya, da
Kungiyoyin dake yankin, da kuma matsa lamba, ciki har da sanya takunkumi ga
dukan wata Kasa da wani mahalukin dake wadannan Kasashen dake haddasa tsoma
bakin soja, ko wadanda ke neman kama ragamar mulki, ba bisa Ka’ida ba. Don
haka, ta kowane fanni, Kasar Amirka takan hanzarta dakatar da bayar da taimako
da kuma agaza wa wadannan Kasashe, da kuma gano irin wadannan mutanen dake
da hannu da sanya ma su takunkumin tafiye-tafiye da samun damar shiga
Kasashenmu.

MAI GABATARWA: Tambaya ta gaba, za ta fito ne daga ofishin jakadancinmu
dake Birnin Yaounde, na Kasar Cameroon. Sai ka fadi sunanka da wurin aikinka,
kafin ka yi tambayar.



TAMBAYA: Sunana Eugene Nforgwa. Ina yi wa jaridar Standard Tribune aiki ne.
Shekaru da dama, da suka wuce, Hukumar USAID ta kwashe kayanta daga Kasar
Cameroon. Mun kuma fahimci cewa za ta dawo. Na farko, me ya sa suka bar mu,
kuma me ya sa suka canja ra’ayinsu na su dawo?

MATAIMAKIN SAKATARE CARSON: Na gode, Kwarai, da wannan tambayar
daga Kasar Cameroon. Na yi imanin canja ra’ayinsu na barin Kasar Cameroon, bai
zai rasa nasaba da dabarunmu ba, na canjin wuraren aiki ga ma’aikata da kuma irin
kudaden da muke kashewa, a Kasashen waje. Mun fara Kara mayar da hankali ga
Kasashen da muke tsammani, za mu Kara amfana da kuma samun ci gaba, idan
muka ajiye ma’aikatanmu, a wurin da kuma irin dimbin kudaden da muke
kashewa wajen kawo ci gaba. Dangane da Kasar ta Cameroon, ina tsammanin mun
rufe ofishin na Hukumar USAID ne, amma, ba haka ba ne, kuma ina jaddada cewa,
ba mu rufe ofishin ba, ko kuma dukan tsare-tsaren bayar da agajin da muke yi.
Mun ci gaba da bayar da taimakon da muke bai wa Kasar ta Cameroon. Abinda ke
faruwa, yanzu, shine, Hukumar ta USAID na nan, kuma muna fata wannan zai
taimaka, wajen Kara kyautata yin amfani da taimakon kudaden da kuma bai wa
Kasar ta Cameroon, yanzu.

MAI GABATARWA: Tambaya ta gaba za ta fito ne daga ofishin jakadancinmu
dake Birnin Dar es Salaam, na Kasar Tanzania.

TAMBAYA: Sunana Jaffer Mjasiri. Ina aiki ne, a wani Karamin kamfanin buga
jaridar Daily News, dake Birnin Dar es Salaam. Tambayata, ga mai martaba ita ce,
yanzu wane matsayil ake, dangane da yawan harkokin cinikin Kasar Amirka, da
kuma ci gaban nahiyar Afrika, kuma wane tasiri yake da shi, dangane da taimakon
kawo zaman lafiya?

MATAIMAKIN SAKATARE CARSON: Ba ni da cikakkar Kididdigar yawan
harkokin cinikin Kasar Amirka, yanzu, a gabana, kuma ba ni son in yanka, in fada.
Amma zan iya cewa, Kasar Afrika ce kan gaba wajen wadata Kasar Amirka da
mai. Kusan kashi 18 zuwa 19, cikin 100, na man da muke bukata, yana fitowa ne
daga Afrika. Nijeriya ce babbar Kasa, daya, a Afrika, dake wadata Kasar Amirka
da dimbin man dake da Karancin sinadarin farar wuta, kuma tana ba mu kamar
kashi 8 zuwa 9, cikin 100, na abinda muke bukata, kusan daidai da abinda muke
samu daga Kasar Saudi Arabia.

Har ila yau, muna sayo ma’adinai, da dama, daga Afrika. Amma, ba mu sayo
kayayyakin da taka sarrafa, daga nahiyar, duk da yake muna amfani da tanade-
tanaden Dokar AGOA. Dokar ta AGOA, ta bayar da damar da Kasar Amirka ta



sayo kayayyaki har dubu biyar, zuwa Kasar, daga Afrika, ba tare da biyan wani
haraji ba. Mafi yawan wadannan kayayyakin suna zuwa ne, ta hannaun Ka’idodin
dokokin na Dokar AGOA, irin su kayayyakin masaku da kayayyakin da aka hi
fata, da takalma, har ila yau, kuma Kasar Amirka na sayo motoci daga Afrika ta
Kudu.

Harkar cinikin ta bunkasa matuKka, kuma ta Kara yawa. Muna fata za ta ci gaba da
Karuwa. Muna kuma tsammanin Afrika na da dimbin martabobin tattalin arziki.
Muna kuma tunanin, nan gaba, za ta zama kan gaba, wajen bunKasar harkokin
tattalin arziki, a duniya. Muna rokon kamfanonin Kasar Amirka da duba damar
zuba jarurruka da sayar da kayayyakinsu, zuwa Afrika, kuma muna roKon
Kasashen Afrika, da kada su kalli kayayyakin Amirka, kadai, har ma su lura da irin
yadda kasuwar Kasar Amirka za ta amfane su.

Ba Kananan kayayyaki Amirka ke sayar wa Afrika ba. Muna sayar ma ta da jiragen
sama, da kirar Boeing, ga kamfanonin jiragen sama Kasashen Habasha da Kenya da
kuma Afrika ta Kudu. Kodayake ba su, kadai, muke sayar wa da kayayyaki ba,
amma, babu kamar kamfanonin jiragen saman na Kasashen Habasha da Kenya. Mu
ne kan gaba, wajen sayar da jiragen sama da kuma kayayyakin gyaran jiragen
saman ga Kamfanin Jiragen Saman Kasar Morocco. Muna sayar da manyan
injunan samar da wutar lantarki, masu aiki da man gelo, da jiragen Kasa, na jigilar
kayayyaki, da kawunan jiragen Kasan, da na’urorin zamani, da sauransu. Amma ba
mu sayar da kayayyakin da jama’a ke amfani da su, da yawa, ga kasuwannin na
Afrika. Wadannan suna fito ne daga yankin Asia, amma, muna alfahari, kuma mun
san muhimmancin kasuwannin nahiyar Afrika.

MAI GABATARWA: Na gode. Tambaya ta gaba ta fito ne daga ofishin
jakadancinmu dake Birnin Nairobi, na Kasar Kenya. Don Allah ka bayyana
sunanka da wurin da ake aiki, kafin a yi tambaya.

TAMBAYA: Barka da yamma, sunana Peter Martell. Ina aiki ne, a Kamfanin
Dillancin Labaru na Agence France-Presse (AFP), a Birnin Nairobi. Tambayata ta
danganci Kasar Sudan ne da Kudancin Sudan, da kuma tantaunawar da Dokar
Majalisar Tsaro, ta Majalisar Dinkin Duniya, ta shirya za a sake faraway, a yau.
Wane irin ci gab aka san aka samu, game da wannan tantaunawa? Na gode.

MATAIMAKIN SAKATARE CARSON: Za mu ci gaba da hada hannu, Kwarai,
da Babban Kwamitin Aiwatar da Al’amurra na Afrika, a KarKashin jagorancin
tsohon Shugaban Kasar Afrika ta Kudu, Shugaba Thabo Mbeki. Shugaba Mbeki na
jibintar dukan sassan da abin ya shafa, a garuruwan Juba da Khartoum, kuma yana



ta kira ga bangarorin biyu, da su aiwatar da dukan yarjeniyoyi bakwai da za a
shimfida, wanda wani bangare ne, na shawarar da Hukumar Tsaro ta Majalisar
Dinkin Duniya ta yanke, kuma abinda Hukumar Tsaro da Zaman Lafiya ta
Kungiyar Afrika ta amincewa ke nan. Yana kuma kira ta bangarorin biyu, da
gabatar da bukatunsu, game da manyan al’amurran da suka kawo rabuwar Kasar,
da abubuwan da suka shafi mai, da kuma al’amurran da suka shafi kan iyakoki da
abubuwan da suka shafi garin Abyei, a kuma Bahar Maliya da Kordofan.

Ba ni son a ga ko ina yabon yankin Kudancin Sudan, amma, muna farin ciki da irin
yadda yankin ya janye dukan sojojinsu zuwa garin Abyei, wanda wani bangare ne
na Yarjejeniyar Hukumar Tsaro ta Majalisar Dinkin Duniya, da kuma wani
bangare na Yarjejeniyar Harkokin Tsaro da Zaman Lafiya na Kungiyar Afrika.
Muna kira, kuma muna Kara kira ga Kasar Sudan, da ta hanzarta yin irin haka,
wajen janye sojojinta dake wurin, ta kuma damKa dawainiyar gudanar da harkokin
tsaro, a yankin, ga Rundunar Zaman Lafiya ta Majalisar Dinkin Duniya, dake
wurin da kuma Rundunar UNISFA da aka girke. Har ila yau, muna begen da a Kara
samun ci gaban da aka samu, game da kafa hukumar tantance dakon kan iyaka, na
hadin gwiwa. Ya kamata dukan bangarorin su tantance masu wannan aikin, don
kawo ci gaba. Duk da kuma ba a dawo kan teburin tantaunawa ba, sosai, tsakanin
bangarorin biyu, har yanzu ana gudanar al’amurra. Muna bukatar da su Kara
hanzarta yi wani abu, yadda ya kamata, su kuma Kara bayar da himma.

MAI GABATARWA: Tambaya ta gaba za ta fito ne daga Peter Fabricius na
jaridar Independent, ta Birnin Johannesburg.

TAMBAYA: Haka ne, na gode Kwarai da gaske Ambassador Carson, idan har an
ba ni damar yin godiya, game da wannan jawabin. Ina son sanin ko akwai wata
gagarumar tangarda game da warware matsalolin tashin hankalin, tsakanin
yankunan Sudan da Kudancin Sudan, a halin yanzu? Ka tsage gaskiyar cewa, ya
kamata Kasar Sudan ta janye sojojinta daga garin Abyei, kamar yadda Kudancin
Sudan suka yi. Ta yaya, ko kuma a ina aka fi samun tangardar sasanta Kasashen
biyu?

MATAIMAKIN SAKATARE CARSON: Zan ce kusan dukan bangarorirn biyu na
da laifi, wajen kawo cikas game da sasantawar, a yau. Dole, dukan bangarorin su
yi abinda ya kamata. Ya zama dole bangarorin biyu su dukufa kan sasantawa. Dole
su zauna, akai-akai, su kuma nuna taddaku ga bayar da himmar yin haka. Kuma
yana da muhimmanci bangarorin biyu, su gane cewa, ya kamata su bunKasa tattalin
arzikinsu, da Kago manyan cibiyoyi da dogaro da zaman lafiya da zai bar su
gudanar da ayyuka da juna, cikin lumana. Dole su zauna, su tantauna game da



bambancin dake tsakaninsu, yadda ya kamata, su kuma gane cewa, ba za su iya
samun wata galaba ba, a yaKi. Don haka, dole, bangarorin biyu su dauki wani
nauyi da hakKi, amma, sai sun dage, ba su warware matsalolin sojojinsu ba, kadai,
har ma su dage game da zaunawa da Shugaba Mbeki.

MAI GABATARWA: Tambaya ta gaba za ta fito ne daga ofishin jakadancinmu na
Birnin Harare, dake Zimbabwe. A bayyana suna da wurin aiki, kafin a yi tambaya.

TAMBAYA: Na gode, Kwarai, Ambassador Carson. Sunana Tendai Mugabe (ph).
Ina yi wa jaridar Herald ta Birnin Harare aiki. Ambassador Carson, gwamnatin
Amirka, kamar Kungiyar Turai, ta sanya takunkumi ga Kasar Zimbabwe, a 2001.
Amma, na san Kungiyar Turai tana ta KoKarin ganin ta sasanta da gwamnatin
Kasar Zimbabwe, a halin yanzu, dangane da maido da dangantakar dake tsakanin
bangarorin biyu. Ina so ne, in san me gwamnatin Kasar Amirka ke yi, game da
matsayinta, na sanya wa Kasar Zimbabwe, takunkumin, a halin yanzu?

MATAIMAKIN SAKATARE CARSON: Kasar Amirka za ta ci gaba da sanya wa
Kasar Zimbabwe takunkumi, kuma ba za ta kwance ba, har sai mun shaida ganin
an samu wani ci gaba, mai dorewar, wajen aiwatar da yarjejeniyar kawo zaman
lafiya. Takunkumin da muka sanya ga wadansu mutane ne. Kuma ya shafi kamar
manyan jami’an gwamnati 50 ne, zuwa 60, da kuma wadansu kamfanonin da
hukumomin Kasar ta Zimbabwe kusan 50 zuwa 60, dake juya wadannan mutanen,
ko kuma Jam’iyyar Zanu PF, ko kuma soja.

Kusan takunkumin na mu, ba ya tahallaka ba ne, a kan Kasar Zimbabwe. Ba mun
sa takunkumin ba ne, don mu hukunta ko mu raunata jama’ar Kasar Zimbabwe,
wadanda suka tagayyara, daga irin zaluncin da wadansu mutane ke yi ma su, a
kuma musgunawa kamfanonin dake juya wadannan mutanen ko kuma
kamfanonin, ko kuma soja. Za mu ci gaba da sabunta wannan takunkumi na mu,
kuma munt same wadansu mutane daga cikin jerin sunayen, amma, ba su kai
yawan wadanda Kungiyar Turai ta tsame ba, amma, wannan takunkumin yana nan,
daram. Za mu ci gaba da kai hari da wannan tankunkumi har sai mun ga an samu ci
gaba ga harkokin mulkin demokradiyya.

MAI GABATARWA: Na gode. Tambaya ta gaba za ta fito ne daga ofishin
jakadancinmu dake Birnin Accra, na Kasar Ghana. A fadi suna da wurin aiki, kafin
a yi tambaya.

TAMBAYA: Sunana Dominick Andoh. Ina yi wa jaridar Business and Financial
Times, ta Birnin Accra aiki ne. Kasashen Yammacin Afrika sun fi galabaita da



Karancin abinci. Wane irin KoKari, na musamman, Kasar Amirka take yi, kai-tsaye,
na taimaka wa harkokin noma, a Yammacin Afrika, da nufin tabbatar da tanadin
kayayyakin abinci? Na gode.

MATAIMAKIN SAKATARE CARSON: Na gode Kwarai. Ranar Juma’ar nan, a
jajiberin Taron G8, da aka yi a Camp David, Shugaba Obama zai yi jawabi game
da tanadin abinci da noma da kuma wadatar kayayyakin abinci, a dauakacin
yankunan Africa. Ya kuma gayyaci shugabannin Afrika, hudu, da suka hada da
Shugabanku, John Atta Mills, da Shugaba Yayi, na Kasar Benin, da Firayin
Minista Meles, na Kasar Habasha, da kuma Shugaba Kikwete, na Kasar Tanzania,
a wajen taron da zai mayar da hankali ga aikin noma.

Shugaba Obama, ya kuma bullo da wata sabuwar dabarar da ya kira Ciyar da
Jama’a, Nan Gaba (Feed the Future), wadda aka shirye bullo da habaka noma a
Afrika, tamkar irin wanda ya faru, a Kudancin Amirka da Asia, a shekarun 1960 da
1970, wanda ya karo Karshen yunwa, a wurare da dama, dake Kudancin Amirkar
da kuma Asia, ya kuma yi gagarum tasiri, a tattalin arzikin wurare irin Kasar
Brazil, wanda kuma ya wadata kayayyakin abinci, a wurare irin Kasar India.
Wannan shirin na habaka aikin noma, bai iso zuwa Afrika ba, inda kashi 70, cikin
100, na daukacin jama’ar ta Afrika suka dogara da aikin noma. Shugaba Obama, ta
hannun wannan shirin na Ciyar da Jama’a, da kuma hada hannu da Majaliar
Dinkin Duniya, tare da Taron na G8, a shirye suke, su yi gagarumar haskaka da
kuma mayar da hankali ga noma.

Afrika na da dimbin albarkatun noma, don haka babu wani dalilin da zai sa nahiyar
ta Afrika za ta rasa isasshen abinci, da kuma dalilin da ba za ta iya ba. Asali ma,
kamata ya yi ta zama kan gaba, wajen aikin noma, ba a nahiyar kadai ba, har ma ta
rika sayar wa sauran Kasashen duniya, don haka, za ku samu labara daga shugaban,
game da al’amurra, nan da ‘yan kwanaki masu zuwa, dangane da abinda za a
tantauna, nan, kamar yadda na bayyana cewa, shugabannin Afrika hudu, ciki har
da Shugaba Jean Ping, na Kungiyar Afrika here, as I mentioned with four African
leaders, including AU Chairman Jean Ping, za su fara, a ranakun Juma’a da
Asabar, da kuma makon da za mu shiga. Amma, akwai abubuwan da shugaban da
gwamnatinsa suke ganin sun fi muhimmanci, wanda kuwa sune manyan ayyukan
da za su yi amfani a Afrika.

MAI GABATARWA: Tambaya ta gaba daga wajen David Lewis ne, na Kamfanin
Dillancin Labarun Reuters.



TAMBAYA: Shin Kasar Amirka ta damu, game da hanyar da Kungiyar ECOWAS
ta dauka, game da Kasar Guinea-Bissau, musamman wajen yanke hukunci game
da dawowar Carlos Gomes Junior, da kuma wadansu hanyoyin Kyamar hallacin
zuwan s0joji da kuma juyin mulkin.

MATAIMAKIN SAKATARE CARSON: Na gode da yawa. Muna matuKar
damuwa da irin abubuwan dake faruwa a Kasar Guinea-Bissau. Na farko, muna
Kyamar tsoma bakin da soja ke yi, a nahiyar. Mun bayyana irin yadda muke Kaunar
abubuwan da Kungiyar ECOWAS, game da kausasan jawabai da kuma KoKarin da
take yi, na mayar da Kasar Guinea-Bissau, kan tafarkin mulkin demokradiyya.
Mun yi imanin cewa, Kasar na iya hanzarta komawa ga mulkin demokradiyya,
domin har yanzu tsarin mulki na aiki, a Kasar. Mun yi imanin Kungiyar ECOWAS
na da muhimmiyar rawar da za ta taka, wajen taimakawa ga ci gaban mulkin na
demokradiyya da yin kira ga sojojin da su kau, da kuma taimakawa, ga kawo masu
cikas na samun gindin zama. Haka kuma, mun yi imanin cewa, sauran Kasashe na
iya taka rawar da Kungiyar ECOWAS ke takawa, ciki har da yankunan dake
amfani da harshen Kasar Portugal da kuma sauran Kasashen duniya. Ina tsammanin
abinda ke da muhimmanci, shine sojan su kau. Babu abinda suke yi, sai dagula
al’amurra. A lokutta da dama, suna hada baki da fataken miyagun Kwayoyi, da irin
irin yadda ake yawaita samun tashe-tashen hankula, na tsawon lokaci. A taKaice,
muna bukatar ganin soja sun fice daga harkokin mulki. Muna bukatar ganin
gwamnatin farar hula ta dawo, kamar yadda sharuddan tsarin mulki suka shimfida.

MAI GABATARWA: Tambaya ta gaba za ta fito ne daga ofishin jakadancinmu
dake Birnin Kampala, na Kasar Uganda. Amma, a bayyana suna da wurin da ake
aiki, kafin a yi tambaya.

TAMBAYA: Na gode. Mataimakin Sakatare Carson, sunana John Njoroge. Ina yi
wa jaridar Daily Monitor, ta Birnin Kampala aiki ne, wata jaridar dake da alaka da
Rukunin Kamfanonin Watsa Labarun The Nation. Mataimakin Sakatare, Birnin
Kampala na kewarka.

MATAIMAKIN SAKATARE CARSON: Na gode.

TAMBAYA: Tambayata tana da dangantaka ne da matsayin ‘yancin dan adam, a
duniya, kamar yadda ya shafi Kasar Uganda. Kwanan nan, rahoton ‘yancin dan
adam sai Kara tabarbarewar yake yi, a Kasar Uganda. Alal misali, Kungiyar
Amnesty International, a rahotonta, na kwanan nan, ta bayyana cewa, Kasar ta
Uganda ta rasa maki 57, inda ta koma ta 139, daga cikin Kasashe 178. Rundunar
‘yan sandan Kasar ta Uganda na ci gaba da tursasa wa ‘yan jaridu, da ci gaba da



musgunawa masu kare ‘yancin dan adam. Ana ci gaba da gallaza wa ‘yan adawa,
da hana su yin taro da saduwa da masu jefa Kuri’a da kuma sauran jama’a. babban
misali shine abinda ya faru da Ms Ingrid Turinawe. Tambayata, a nan, ita ce,
menene matsayin Kasar Amirka, yanzu, game da bayanan keta ‘yancin dan adam,
da Kasar Uganda ke yi? An tambayi Sakatariya Clinton da ta bayar da rahotonta ga
Majalisa, game da zabe na biyu, a Zaben 2011. Ina aka tsaya?

MATAIMAKIN SAKATARE CARSON: To, bari in ce za mu ci gaba da cin
gajiyar irin dangantakar da muke da ita da Kasar Uganda, kuma za mu ci gaba da
lura da irin halin da ‘yancin dan adam ya shiga, a Kasar ta Uganda. Za mu ci gaba
da tantaunawa da jami’an gwamnati, game da ‘yancin dan adam, a Kasar, ba
dangane da jama’ar Kasar Uganda kadai ba, har ma yadda ya shafi Kasar Amirka.
Mun lura da irin abubuwan da ake yi wa, shugaban ‘yan adawa, Dr. Besigye. Muna
tsammani, ‘yan sanda na wuce gona da iri, game da zanga-zanga. Idan irin haka ta
faru, to, a gaskiya, muna fadar albarkacin bakinmu da damuwarmu. Mun lura da
irin abubuwan dake faruwa da ‘yan jaridun da hukuma ke cutarwa, za mu kuma ci
gaba da lura da irin abubuwan dake faruwa game da musgunawar da ake yi wa
masu luwadi da madigo, da ma sauran mazinata. Mu, da ni, na iya fayyace ma ka
cewa, ba mu amince da dokar da majalisa ta zartas ba, wadda ke dakushe ‘yancin
jama’ar Kasa. Al’amurran ‘yancin dan adam, wani abu ne, dake ci ma na tuwo a
Kwarya. Kamar yadda na ce, muna da kyakkyawar dangantaka da gwamnati. Za
mu ci gaba da tantaunawa, a bayyane, da wadanda abin ya shafa, game da
abubuwan dake furtawa game da ‘yancin dan adam. Bukatarmu ita ce, ta ganin ana
gudanar da mulkin demokradiyya a Kasar Uganda, tamkar yadda aka tanada, a
sharuddan tsarin mulki. Kuna da tsarin mulki mai kyau. Yana kuma da
muhimmanci, kowa ya yi amfani da shi, yadda ya kamata, ba tare da tsangwama
ba, kamar yadda aka tanada.

Duk da wannan al’amarin, ina so in dan yi tsokaci, game da wadansu abubuwan a
suka shafi Kasar Uganda, kuma zan yi Kwangen idan har ba yaba wa irin nasarorin
da Caesar Achellam ya samu ba, a Karshen wannan makon, daya, daga cikin
shugabannin biyu ko uku, dake Rundunar ‘Yan Tawaye ta Daular Joseph Kony.
Wannan kuma shine, irin ci gaban da ake samu, bisa ga KoKarin damke Kony,
kuma ina tsammani, ba Karamar nasara ba ce, kuma wata galaba ce, ga daya daga
cikin masu cin zarafin ‘yancin dan adam, a yankin Great Lakes. Kuma yana da
amfani, a gare mu, da mu ci gaba da hada hannu da Kasar Uganda, don samun
wani gagarumin ci gaba, ga irin taimakon da take bayarwa, na samar da zaman
lafiya a Kasar Somalia. Rundunar UPDF ta Kasar Uganda na bayar da gagarumar
gudunmawa, a harkokin Rundunar AMISOM.



MAI GABATARWA: Yanzu kuma sauran tambaya daya, ko fiye da haka, kuma
tambaya ta Karshe za ta fito ne daga Birnin Dakar, na Kasar Senegal. Ka fadi
sunanka da inda ka ke aiki, kafin ka yi tambaya.

TAMBAYA: Nine Drew Hinshaw, daga Mujallar Wall Street Journal. Ka yi
magana, da farko, game da taimakon da Kasar Amirka ke bai wa Kungiyar
ECOWAS, wadda, tun da fari, ke da sojojin Nijeriya, a lokacin da suka yi KoKarin
warware matsalar tashe-tashen hankula a Kasashen Mali da Guinea-Bissau. A halin
yanzu kuma Nijeriya na fada da gwagwarmaya da ‘yan Kungiyar Boko Haram, a
arewacin Kasar. Wane irin KwakKwaran mataki Kasar Amirka ke dauka, wanda ya
danganci dabaru da taimakon soja da kudaden da Kasar ta Amirka za ta iya
bayarwa, ko wata tantaunawar da Kasar Amirka za ta yi da Kungiyar ta ECOWAS,
ganin irin yadda take fuskantar yaKe-yaKe, a bangarori uku, wanda kowanne na da
sarKaKKiyarsa?

MATAIMAKIN SAKATARE CARSON: To, bari in ce, Kungiyar ECOWAS, na
daya daga cikin manyan Kungiyoyin da muke da su a yankin. Muna girmama
wannan Kungiya. Muna kuma matuKar girmama Babban Ofishin Kungiyar ta
ECOWAS, dake Birnin Abuja, kuma muna gagarumin girmama shugaban
Kungiyar ta ECOWAS, mai ci, Shugaba Ouattara da ministansa na harkokin waje,

Duncan. Ina tsammanin suna yin abinda ya kamata, sosai, wajen shugabancin
Kungiyar ta ECOWAS.

Game da mutuncin Nijeriya da muke gani kuwa, za mu ci gaba da lura da ‘yan
Kungiyar Boko Haram, a matsayin wani boren cikin gida, a arewacin Nijeriya,
kuma, a gaskiya, muna jibintar jami’an Nijeriya, game da wannan al’amari. Mun
bayar da horo, da dama, ga jama’ar Nijeriya, na taimaka ma su, wajen inganta
dabarun gudanar da bincike, da kuma KoKarinsu na samun bayanai game da barnar
ta ‘yan Boko Haram, da kuma game da tantance shaida, don gudanar da bincike, a
duk inda nakiya ta tashi. Har ila yau, muna bayar da shawara game da irin yadda,
za a fi samun galabar magance tashin boma-bomai da nakiyoyi, kuma mun hada
hannu da jami’an harkokin tsaro, da ‘yan sanda da kuma soja.

Amma game da ‘yan Kungiyar ta Boko Haram, mun kuma fayyace cewa, mun
hango irin yadda za a samu warware wannan matsalar, kamar yadda ta shafi
harkokin tsaro da tattalin arziki. Dole a KirKiro da Kwararan dabarun harkokin
tsaro, amma kuma babu wani katabus game da dabarun kyautata jin dadin rayuwar
da za su magance dimbin talauci da jigatar da arewacin Nijeriya ke ciki. Dole a
rungumi wadannan abubuwan biyu. Kuma a shirye muke, da mu taimaka wa
Nijeriya, wajen fuskantar tashin hankalin cikin gidanta, ta kuma gane



muhimmancin haka, amma, kamar yadda na ce, muna da bukatar bullo da dabarun
harkokin tsaro, da kuma na kyautata tattalin jin dadin rayuwa, kafin a magance
al’amarin.

Dangane da Kasashen Mali da Guinea-Bissau kuwa, musamman Kasar Mali, a
shirye muke, da mu ga irin abinda Kungiyar ta ECOWAS za ta sarrafa sojoji, a
Kasar. Muna tunanin babu abinda Kungiyar ta ECOWAS za ta yi, amma, kuma ya
kamata a fayyace haka. Ya kamata a zurfafa tunani, da samar da ma’aimata, kafin a
fara wani abu. Ina tsammanin a shirye muke, da mu wadata ofishin Kungiyar ta
ECOWAS da dabaru da kuma tsare-tsaren abubuwan da suke yi, amma, manufa da
kuma rawar da za su taka, ta dangantaka ne da irin rawar da za su taka, dole, kafin
mu bayar da wani taimako. Kuma muna ganin wannan al’amarin na da wahala, ga
irin abin da muke yi, kafin mu taimaka. A nan kuma, ba mu yi ba, kamar dai yadda
na san yadda aka tambaye mu, da mu taimaka dangane da Kasar Guinea-Bissau.
MAI GABATARWA: Na gode. Wannan kuma shine Karshen wannan hirar, a yau.
Ina son in gode wa Mataimakin Sakatare Carson, da ya kasance da mu. Ina kuma
godiya ga dukan wadanda suka kira mu, a wannan hirar, a yau. Idan kuma akwai
wata tambayar, ana iya jibintarmu, a Zaurenmu na Watsa Labaru a Afrika, dake
kan sharin yanar-gizon afmediahub@state.gov. Muna fata za a halarci irin wannan
shirin, nan gaba. Na gode.

